
དཀར་ཆག

ལུགས་གཉིས་ཀྱི་ཕུགས་འདུན་སྒྲུབ་ཚུལ་ཟུར་ཙམ་བཤད་པ་བཞུགས་སོ།། 

སྒྲིག་པ་པོའི་གསལ་གཤད། 

དང་པོ། སྤྱིར་ཕུགས་འདུན་གླེང་བ།

གཉིས་པ། དང་ཐོག་ཕུགས་འདུན་ཀྱི་དམིགས་ཡུལ་གསལ་པོ་ཞིག་ཡོད་དགོས།

གསུམ་པ། དགེ་འདུན་གྱི་སྡེ་ལ་ཡོད་དགོས་པའི་ཕུགས་འདུན།

བཞི་པ། འཇིག་རྟེན་པ་རྣམས་ལ་ཡོད་དགོས་པའི་ཕུགས་འདུན།

ལྔ་པ། ཕུགས་འདུན་ནི་འབད་བརྩོན་གྱི་དམིགས་ཡུལ་ཁོ་ན་ཡིན།

དྲུག་པ། ཤེས་ཡོན་ཅན་ལ་ཡོད་དགོས་པའི་ཕུགས་འདུན།

བདུན་པ། འབྱོར་ཕྱུགས་ཅན་ལ་ཡོད་དགོས་པའི་ཕུགས་འདུན།

བརྒྱད་པ། ཕུགས་འདུན་ལེགས་གྲུབ་འབྱུང་བར་དང་ཐོག་རང་ཉིད་དང་འཚམ་པའི་ཕུགས་འདུན་

འཛུགས་དགོས།

དགུ་པ། ཕུགས་འདུན་སྒྲུབ་པར་སོ་སོའི་གནས་བབ་དང་འཚམ་པ་ཞིག་སྒྲུབ་དགོས།

བཅུ་པ། ཕུགས་འདུན་སྒྲུབ་པར་ང་ཚུགས་རང་བདག་བྱེད་དགོས།

བཅུ་གཅིག་པ། ཕུགས་འདུན་སྒྲུབ་པར་བློ་རྩེ་གཉིས་བྱེད་མི་ཉན།

བཅུ་གཉིས་པ། ཕུགས་འདུན་གྱི་ཆེད་དུ་རང་ལ་ཡོད་ཚད་བློས་གཏོང་དགོས།

བཅུ་གསུམ་པ། ཕུགས་འདུན་སྒྲུབ་སྐབས་རང་གིས་རང་ལ་ཕུགས་འདུན་འགྲུབ་ཐུབ་པའི་དུས་ཆད་བགོ་དགོས།

བཅུ་བཞི་པ། ཕུགས་འདུན་སྒྲུབ་པར་རང་རྟོན་ལྡན་དགོས།

བཅུ་ལྔ་པ། ཕུགས་འདུན་སྒྲུབ་པར་རང་ཉིད་ཞན་འཛིན་ལས་རྒྱལ་དགོས།

བཅུ་དྲུག་པ། ཕུགས་འདུན་སྒྲུབ་པར་སྤོབས་པ་ཡོད་དགོས།

བཅུ་བདུན་པ། ཕུགས་འདུན་སྒྲུབ་པར་མེད་དུ་མི་རུང་བ་ནི། བརྩོན་འགྲུས་དང་། བཟོད་བསྲན་ཐབས་བཀོད་བཅས་ཡིན།

བཅོ་བརྒྱད་པ། ཕུགས་འདུན་མཐའ་འཁྱོངས་བར་དུས་ཚོད་གཅེས་འཛིན་བྱེད་དགོས།

བཅུ་དགུ་པ། ཕུགས་འདུན་སྒྲུབ་པར་ལྷན་སྐྱེས་ཀྱི་ཞན་ཆས་ཁྱོད་ཀྱི་མདུན་ལམ་བཀག་མི་ཐུབ།

ཉི་ཤུ་པ། ཕུགས་འདུན་ལེགས་གྲུབ་བྱེད་པར་དཀའ་ཚེགས་ལ་སྣང་མེད་བྱེད་དགོས།

ཉེར་གཅིག་པ། ཕུགས་འདུན་སྒྲུབ་པར་ཕམ་ཁ་ལས་རྒྱལ་དགོས།

ཉེར་གཉིས་པ། ཕུགས་འདུན་ལེགས་གྲུབ་བྱེད་པར་སྡུག་སྔལ་ལས་རྒྱལ་དགོས།

ཉེར་གསུམ་པ། ཕུགས་འདུན་དོན་འཁྱོངས་བར་ཁྱོད་ཉིད་སེམས་སྡུག་དང་སྐྱོ་བ་ལས་རྒྱལ་དགོས།

ཉེར་བཞི་པ། ཕུགས་འདུན་ལེགས་གྲུབ་བྱེད་པར་ཁྱོད་ཉིད་རང་གི་རང་ལ་ཡིད་ཆེས་ཕེར་དགོས།

ཉེར་ལྔ་པ། ཕུགས་འདུན་སྒྲུབ་པར་བར་ཆད་ག་འདྲ་ཞིག་བྱུང་ནའང་འཁང་ར་དང་

ཁ་གཡར་ས་འཚོལ་མི་རུང་།

ཉེར་དྲུག་པ། ཕུགས་འདུན་སྒྲུབ་པར་འཇིགས་སྐྲག་ལས་རྒྱལ་དགོས།

ཉེར་དྲུག་པ། ཕུགས་འདུན་སྒྲུབ་པར་བྲེལ་འཚབ་བྱེད་མི་ཉན།

ཉེར་བརྒྱད་པ། ཕུགས་འདུན་ལེགས་འགྲུབ་འབྱུང་བར་ལས་དོན་རྒྱུན་འཁྱོངས་དགོས།


སྒྲིག་པ་པོའི་གསལ་གཤད། 

 

སྤྱིར་དེང་ཆ་འཕྲིན་གྱི་དུས་རབས་དང་བསྟུན་ཏེ་མི་མང་པོ་ཞིག་གིས་སོ་སོའི་བརྡ་དག་དང་ཚིག་སྦྱོར་ལེགས་མིན་ལ་མ་ལྟོས་པར་རྩོམ་ཡིག་གང་མང་ཞིག་དྲ་ལམ་ནས་སྤེལ་དང་སྤེལ་བཞིན་པ་ནི། བོད་མི་རིགས་འདི་ཤེས་ཡོན་གྱི་སྤྱི་ཚོགས་ཞིག་ཏུ་ཁ་ཕྱོགས་པའི་སྔོན་བརྡ་ཞིག་ཡིན་སྟབས་དགའ་འོས་པ་ཞིག་ཀྱང་རེད། 

 

དེ་དང་ཕྱོགས་མཚུངས་སྔོན་མ་བཞིན་བཀའ་དང་བརྟེན་འགྱུར་དང་། བླ་སྤྲུལ་སྐྱེས་ཆེན་ཁག་གི་གསུང་རྩོམ་རྣམས་མཆོད་ཁང་སྦུག་ཏུ་དར་ཐུམ་རྒྱག་ནས་སྦ་མི་འཇོག་པར་རང་རེའི་སྤྱི་ཚོགས་ཁྲོད་དུ་འགྲེམས་སྤེལ་དང་འཆད་ཁྲིད་བྱ་དགོས་པ་ནི་དུས་རབས་ཉེར་གཅིག་པ་འདིར་ཤེས་ཡོན་གྱི་སྣེ་མོར་ཡོད་པ་ཚོའི་གལ་འགང་ཤིན་ཏུ་ཆེ་བའི་འགན་འཁྲི་ཞིག་ཀྱང་རེད་སྙམ། 

 

རྒྱུ་མཚན་དེ་དག་ལ་གཞི་བཅོལ་ཏེ་འདི་ནས་(ཧི་མ་ལ་ཡའི་བོན་གྱི་དགེ་རྩ་ཁང་)ཞེས་པའི་མིང་སྐམ་ཞིག་གི་ཐོག་ནས་མཁོ་གལ་ཆེ་བའི་རྩོམ་ཡིག་རྣམས་ <བོན་གྱི་འཕྲུལ་དེབ་> ཅེས་པར་ཕབས་ཏེ་རིན་མེད་འགྲེམས་སྤེལ་ཞུས་དང་ཞུ་བཞིན་ཡོད་པས་འགའ་ཞིག་ལ་ཐུགས་ཕན་གསོས་པའི་རེ་བ་ཆེ། 

 

< བོན་གྱི་འཕྲུལ་དེབ་> ཀྱི་སྒྲིག་གཞི། 

 

༡) འདི་ནས་བཟོས་པའི་འཕྲུལ་དེབ་རྣམས་ཀྱི་མ་རྩོམ་ཡོང་ཁུངས་གསལ་པོ་ཡོད། 

༢) དེ་སྔོན་དྲ་ལམ་དུ་སྤེལ་ཟིན་པ་རྣམས་དྲ་བདག་དང་རྩོམ་བདག་གི་ཆོག་མཆན་མེད་པར་མི་བཟོ། 

༣) གལ་ཏེ་མ་རྩོམ་ལ་ཡིག་ནོར་དང་ཆད་ལྷག་ཡོད་ཚེ་དུས་ཚོད་དང་བསྟུན་ཏེ་རང་ནུས་གང་ལྕོག་གིས་ཞུ་དག་གཏོང་བཞིན་ཡོད། 

༤) དེབ་པར་བསྐྲུན་ཟིན་པ་བསྐྱར་དུ་འཕྲུལ་དེབ་ཏུ་བཟོ་དགོས་ཚེ་ཁ་བྱང་དང་རྒྱབ་ཤའི་ཇུས་འགོད་རང་འཇགས། དེ་མིན་དགོས་དབང་གིས་རྩོམ་ཡིག་རིགས་དེབ་གཟུགས་སུ་བཅོས་དགོས་ཚེ་ < བོན་གྱི་འཕྲུལ་དེབ> ཀྱི་རྒྱབ་ཤ་འགོད་བཞིན་ཡོད། 

༥) འདི་ནས་མ་རྩོམ་ཡིག་བཏགས་ཅན་རིགས་འཕྲུལ་དེབ་ཏུ་བཟོ་ཚེ་མ་ལག་ PDF དང་ ePUB གཉིས་ཆར་བཟོ་བཞིན་ཡོད། 

 

སྐུ་ཉིད་ཀྱིས་འདི་ནས་བཟོས་པའི་འཕྲུལ་དེབ་རིགས་གཟིགས་འདོད་ཡོད་ཚེ་(བོན་གྱི་དྲིས་ལན་དྲ་མཛོད) www.askbon.net ཀྱི་གཡས་ངོས་༼གནའ་དེང་དཔེ་མཛོད༽ ཅེས་པར་ཕེབས་རོགས།

 

 

ཞེས་(བོན་གྱི་འཕྲུལ་དེབ) བཟོ་བསྐྲུན་པ་དགེ་མིང་ཙམ་འཛིན་པ་འོད་ཟེར་རྒྱལ་མཚན་ནམ་དྲ་མིང་< ཧི་མ་ལ་ཡའི་རྒྱལ་སྲས་> སུ་འབོད་པས་བྲིས། 

 

 


དང་པོ། སྤྱིར་ཕུགས་འདུན་གླེང་བ།

 

༄༅།། །། དྲིན་ཆེན་མཐར་ཐུག་རྩ་བའི་བླ་མ་རྗེ། །

སྐྱབས་ཡུལ་མཐར་ཐུག་རྒྱལ་བ་རྫོགས་སངས་རྒྱས། །

བགྲོད་ལམ་མཐར་ཐུག་བདེན་གཉིས་གཡུང་དྲུང་བོན། །

གྲོགས་ཀྱི་མཐར་ཐུག་ལམ་ལྔའི་སེམས་དཔའ་སྟེ། །

ཕུག་འདུན་མཐར་ཐུག་བཞི་ལ་ཕྱག་འཚལ་ལོ། །

ཕུགས་འདུན་ལུས་ཀྱི་སྲོག་སྙིང་རྒྱལ་བའི་བཀའ། །

ཕུགས་འདུན་ལུས་ཀྱི་ཆ་ཤས་འཕགས་པའི་ལུང་། །

ཕུགས་འདུན་ལུས་ཀྱི་རྒྱན་གོས་རིག་པས་བཙལ། །

འདི་ལྟའི་ཕུགས་འདུན་གཏམ་གླེང་ཕྱོགས་བསྡུས་འདི། །

གཞན་ལ་མ་ཡིན་རང་སྐུལ་ཆེད་དུའོ། །

 

དེ་ཡང་མི་ལ་ཕུགས་བསམ་དགོས་ཚུལ་གླེང་བ་ལའང་། ང་ཚོར་བླ་ན་མེད་པའི་ཕུགས་འདུན། ཤིན་དུ་ཆེན་པོ་ཞིག་ཡོད་དགོས་སྟེ། ཁྱོད་ཀྱི་འགོ་བརྩམས་པས་དོན་གང་ཞིག་མཐའ་འཁྱོངས་འདོད་དམ། ཁྱོད་ཀྱི་སྙིང་ནས་རེ་བས་བྱ་བ་ཞིག་ལེགས་གྲུབ་འབྱུང་འདོད་དམ། ཁྱོད་ཀྱི་འགྲོ་བ་མིའི་རིགས་ལ་ཕན་ཐོག་ཡོད་པ་དང་། རླབས་ཆེ་བའི་གྲུབ་འབྲས་ཤིག་ཐོབ་འདོད་དམ། དོན་འཁྱོངས་དང་ལེགས་གྲུབ་གྲུབ་འབྲས་བཅས་ནི། མི་ཚང་མས་རེ་འདོད་ཞིག་ཡིན་སྲིད། དེ་དག་ནི་རང་རྟོན་དང་ཕུགས་འདུན་ནས་འགོ་བརྩམ་དགོས། རང་རྟོན་ལྡན་ལ་ཕུགས་འདུན་ཡོད་པའི་མིས། ད་གཟོད་བྱ་བཞག་ཆེ་ཆུང་གང་ཡང་། མཐའ་འཁྱོངས་ནས་ལེགས་གྲུབ་འབྱུང་ལ། གང་ལ་གང་འཚམས་ཀྱི་གྲུབ་འབྲས་ཐོབ་ངེས་ཡིན། ཕུགས་འདུན་ཡོད་ན། ང་ཚོས་བསམ་བློའི་བློ་སྦྱོང་དང་། རིག་གནས་སློབ་སྦྱོང་། བསྟན་པ་འཛིན་སྐྱོང་། ཉམས་ལེན་མཐར་འཁྱོངས། དཀའ་སྤྱད་ལས་བརྩོན་བཅས་བྱེད་པར། སྐུལ་འདེད་ཀྱི་ནུས་ཤུགས་ཆེན་པོར་ཐོན་ཐུབ། ཕུགས་འདུན་ཡོད་པའི་མི་ཡིས། མ་འོང་པར་སངས་རྒྱས་ཀྱི་བསྟན་པ་འཛིན་སྐྱོང་དང་། མི་རིགས་ཀྱི་རིག་གནས་ཁྱབ་སྤེལ། མི་རིགས་ཐུན་མོང་གི་ཁེ་ཕན་སོགས། ཕྱོགས་གང་ས་ཅི་ཐད་ནས་ལས་འགན་ལྗིད་པོ་ཁུར་ཐུབ། ཕུགས་འདུན་གྱི་ཆེད་དུ་འབད་པར་འདོད་པའི་མི་ནི། རླབས་ཆེན་གྱི་མི་སྣར་འགྱུར་སྲིད་ལ། མི་ཚེའི་འཚོ་གནས་ལ་རིན་ཐང་ལྡན་པ་ཞིག་རེད། གཏན་ནས་མི་སྐྱུར་བས་སྙིང་སྟོབས་དང་། ཕུགས་འདུན་གྱི་ཆེད་དུ། དཀའ་ངལ་ལ་ཡུན་རིང་བཟོད་བསྲན་དང་ལྡན་ན། རང་ཉིད་ཀྱི་ཕུགས་འདུན་འགྲུབ་ངེས་ཡིན། ཕུགས་འདུན་མེད་པའི་མི་ལ། ཡུན་རིང་གི་བརྩོན་སེམས་དྲག་པོ་ཡོད་མི་སྲིད་པས། མི་དེ་འདྲ་ལ་རིན་ཐང་ལྡན་པའི་རླབས་ཆེན་གྱི། མི་ཚེའང་ཅི་ལ་སྲིད། ཁྱེད་ཉིད་བྱ་བ་ཞིག་དོན་འཁྱོངས་དང་ལེགས་གྲུབ། གྲུབ་འབྲས་ཐོབ་པ་བཅས་འདོད་ན། ཕུགས་འདུན་གྱི་དམིགས་ཡུལ་བརྟན་པོ་ཞིག་གཙུགས་ཏེ། རང་ཉིད་ཀྱི་མི་ཚེའི་རིན་ཐང་ལྡབ་བཅུ་དང་ལྡབ་བརྒྱ། ཐ་ན་ལྡབ་ཁྲི་སྟོང་མང་པོ་འཕེལ་དུ་འཇུག་དགོས། ཁྱོད་ཀྱི་རླབས་ཆེན་བྱ་བ་གང་ཞིག་འགོ་བརྩམས་ཀྱང་རྒྱུན་འཁྱོངས་ཐུབ་སྟེ། ཁྱོད་ལ་ཕུགས་འདུན་དམིགས་ཡུལ་སྒྲུབ་ཐུབ་པས། སྦས་ནུས་ཆེན་པོ་ཞིག་ཡོད་པའི་ཕྱིར་རོ།། །།

 

 


གཉིས་པ། དང་ཐོག་ཕུགས་འདུན་ཀྱི་དམིགས་ཡུལ་གསལ་པོ་ཞིག་ཡོད་དགོས།

 

ཁྱོད་ཉིད་ཕུགས་འདུན་དོན་འཁྱོངས་ནས་ལེགས་གྲུབ་ཀྱི་གྲུབ་འབྲས་འཐོབ་པར་འདོད་ན། དང་པོ་ངེས་པར་དུ། ཕུགས་འདུན་ཀྱི་དམིགས་ཡུལ། གསལ་པོ་ཞིག་ཡོད་དགོས། དེ་མེད་ན་ཁྱོད་ཉིད་ལེགས་འགྲུབ་འབྱུང་མི་སྲིད་དོ། དཔེར་ན། ཕུགས་འདུན་ཡོད་པའི་མི་ནི། རྒྱ་མཚོའི་གླིང་ལ། ནོར་བུ་ལེན་དུ་ཆས་པ་དང་མཚུངས་ཤིང་། ལམ་བར་དུ་དྲག་ཆར་རླུང་འཚུབ་དང་། རྦ་རླབས་ཆེན་པོ་ག་ཚད་འཕྲད་ཀྱང་། ཐོག་མཐའ་བར་གསུམ་ལ། ཕུགས་འདུན་དམིགས་ཡུལ་མ་བརྗེད་ན། ཕུགས་འདུན་གྱི་བསྐུལ་ནས། དཀའ་ངལ་ལ་མི་སྐྲག་པར། བཟོད་བསྲན་ཆེན་པོས། རྒྱ་མཚོའི་ཕ་མཐར་སྒྲོལ་ཏེ། མཐར་ཐུག་དམིགས་ཡུལ་ནོར་བུ་ལོན་ནས། ཕུགས་འདུན་མངོན་དུ་འགྱུར་སྲིད་ལ། གལ་ཏེ་ཕུགས་འདུན་དམིགས་ཡུལ་བརྟན་པོ་དང་། གསལ་པོ་མེད་པའི་མི་དག་ནི། རྒྱ་མཚོའི་གླིང་ལ་གྲུ་གཟེངས་རླུང་ཤུགས་ཀྱིས། ཅི་གར་བསྐྱོད་པ་དང་འདྲ་བས། ཤར་རླུང་གིས་ཁ་ནུབ་ཏུ་བསྒྱུར་འགྲོ་བ་དང་། ལྷོ་རླུང་གིས་ཁ་བྱང་དུ་བསྒྱུར་འགྲོ་བས། ནོར་བུའི་གླིང་ལ་སླེབས་པས། དུས་ཤིག་ག་ལ་སྲིད་དེ་མི་སྲིད་པ་བཞིན་ནོ། །སྤྱིར་མི་རྣམས་ཀྱི་འཚོ་གནས་ཚང་མ་ནི། དམིགས་ཡུལ་ཡོད་པ་ཞིག་ཡིན་ལ། དེ་ཡང་རྒྱལ་ཁབ་དང་མི་རིགས་མི་འདྲ་བ་དང་། ཡུལ་དུས་མི་འདྲ་བར་འཚོ་གནས་ཀྱི་དམིགས་ཡུལ་ཡང་། མི་འདྲ་བ་རེ་འཛིན་བཞིན་ཡོད་ལ། དེ་ལས་ལམ་ཞུགས་དགེ་འདུན་པ་དང་། འཇིག་རྟེན་འཁོར་བ་པ་གཉིས་ཀྱི། དམིགས་ཡུལ་ནི་རྩ་བ་ནས་མི་འདྲའོ།། །། 

 


གསུམ་པ། དགེ་འདུན་གྱི་སྡེ་ལ་ཡོད་དགོས་པའི་ཕུགས་འདུན།

